
Për Njoftim të Menjëhershëm: 28 dhjetor 2012 

DEKLARATE NGA GUVERNATORI KUOMO (CUOMO) PER NDIHMEN PER SENDIN (SANDY) 

 

Ndersa Kongresi kthehet në Uashington (Washington) për t’u përballur me sfidat e rëndësishme fiskale 

të qeverisë federale, anëtarët e Dhomës së Përfaqësuesve nuk mundet dhe nuk duhet të shpërfillin 

nevojat kritike me të cilat përballen ende banorët e Nju Jorkut dhe i gjithë rajoni ynë pas Sendit (Sandy). 

Presidenti ka mbështetur fuqishëm kërkesën e rajonit tonë për ndihmë dhe Senati votoi për t’a çuar 

paketën përpara me mbështetje nga të dyja partitë. Një votim përfundimtar miratimi pritet sot. Tani i 

takon Dhomës së Përfaqësuesve që të bashkohet në të njëjtën mënyrë siç bëri Senati dhe të veprojë. 

 

Anëtarët e Dhomës së Përfaqësuesve do të jenë në Uashington (Washington) këtë fundjavë dhe ndërsa 

një marrëveshje mbi greminën fiskale mbetet e pa-arritshme, miratimi i paketës së ndihmës për Sendin 

(Sandy) nuk do të jetë një çështje e ndikuar dhe aq më pak e bllokuar nga e njëjta mosmarrëveshje 

partiake ose procesi parlamentar. Nevoja jonë e treguar dhe precendenti i Dhomës së Përfaqësuesve në 

të kaluarën e bëjnë këtë votim të lehtë. Delegacioni i Kongresit i Nju Jorkut (New York) ka bërë një punë 

të shkëlqyeshme duke bashkuar të dyja partitë për të shprehur kërkesën për ndihmë dhe i falënderoj 

për përpjekjet e tyre. 

 

Njëzet e katër shtete të SHBA-së u prekën në njëfarë mënyrë nga Sendi (Sandy). Stuhia vrau 131 njerëz 

në tetë shtete, përfshirë paktën 60 në Nju Jork (New York), të paktën 35 në Nju Xhërsi (New Jersey) dhe 

dhjetra në Pensilvania (Pennsylvania), Merilend (Maryland), Uest Virxhinia (West Virginia), Konetikat 

(Connecticut), Virxhinia (Virginia) dhe North Kerolajna (North Carolina) së bashku. Qindra mijëra shtëpi 

dhe biznese u dëmtuan ose u shkatërruan në rajonin tonë, duke çuar në miliarda dollarë në ndërprerje 

dhe humbje ekonomike. Ndërsa banorët e Nju Jorkut janë përballur me guxim me sfidën e rimëkëmbjes 

dhe rindërtimit, puna vazhdon dhe nuk duhet t’a bëjnë këtë të vetëm. 

 

Çdo herë që ka patur një stuhi ose një katastrofë edhe pranë madhësisë dhe shtrirjes së Sendit (Sandy), 

pavarësisht nga rajoni i vendit, Dhoma e Përfaqësuesve ka miratuar miliarda dollarë në ndihmë shtesë -- 

290 miliardë dollarë gjithsej që më 1989 si pjesë e 35 ligjeve të veçanta shtesë të buxhetit. Veri, jug, 

lindje, perëndim, Dhoma e Përfaqësuesve gjithnjë ka vepruar dhe ka vepruar shpejt. Me përjashtim të 

tani. 

E kuptoj se këto këto janë shumë para dhe këto janë kohëra të vështira fiskale. Por kjo ishte një stuhi e 

madhe – stuhia e dytë më shkatërruese në historinë e kombit tonë – dhe nevojat janë të mëdha dhe në 

rritje. 

 

Vendosni politikën dhe partitë mënjanë për nevojën publike dhe përparimin. Bllokimi partiak është 

armiku i një demokracie funksionuese dhe thelbi i demokracisë është njerëzit që bashkohen për të 

mbrojtur dhe për të ndihmuar njëri-tjetrin përmes qeverisë së tyre. 

 

Fakti është se jo vetëm banorët e Nju Jorkut u kërkojnë anëtarëve të Dhomës së Përfaqësuesve që të na 

ndihmojnë në kohën e krizës. I gjithë kombi është duke vëzhguar për të parë nëse do të jenë në gjendje 

që të mbështeten tek Dhoma e Përfaqësuesve, siç kanë bërë kaq shumë herë më parë, kur të vijë përsëri 

koha e tyre e nevojës. Ky votim është një votëbesim -- besimi se amerikanët mund të mbështeten tek 

Dhoma e Përfaqësuesve për të funksionuar kur na duhet më shumë. 

